
1 UM ÞETTA SKJAL 

 1.1 EFNI SKJALSINS 

Í þessu skjali er gerð grein fyrir forsendum svæðisskipulagsgerðar Dalabyggðar, 

Reykhólahrepps og Strandabyggðar. Helstu auðlindum og sérkennum 

skipulagssvæðisins er lýst ásamt stöðu og áskorunum samfélaga þess. Dregið er 

fram hvað einkennir helstu umhverfisþætti, hvernig nýtingu auðlinda er háttað og 

hvaða frekari möguleikar eru til að nýta þau auðæfi sem svæðið býr yfir. Á grunni 

þess eru settar fram tillögur að viðfangsefnum, áherslum, framtíðarsýn og 

svæðismarki og því síðan lýst hvernig staðið verður að umhverfismati stefnunnar, í 

samræmi við lög um umhverfismat áætlana. Í næsta áfanga vinnunnar, sem er 

sjálf stefnumótunin, verða viðfangsefni og áherslur mótaðar frekar, m.a. út frá 

ábendingum við þessa skýrslu. 

 1.2 SAMHENGI VIÐ VERKEFNISLÝSINGU 

Lýsing svæðisskipulagsverkefnisins (sbr. 23. gr. skipulagslaga) var kynnt í júníbyrjun 

2016 með auglýsingu á Facebook og verkefnisvefnum samtakamattur.is. Til stóð 

að birta einnig auglýsingar í blöðum og á vefsíðum sveitarfélaganna, en vegna 

mistaka birtist einungis auglýsing á vef Dalabyggðar. Lýsingin lá þó frammi á 

skrifstofum sveitarfélaganna og hún var send til fjölmargra aðila innan og utan 

sveitarfélagsins til kynningar og umsagnar (sjá lista aftast í þessu skjali). Einnig 

hafði vefur og Facebook-síða verkefnisins áður verið vel kynnt á vefsíðum 

sveitarfélaganna og svæðisskipulagsverkefnið sjálft í héraðsblöðunum Bæjarins 

besta, Dalapóstinum og Skessuhorni. Þá hafði á vordögum verið haldinn opinn 

íbúafundur þar sem verkefnið var kynnt og rætt um viðfangsefni og áherslur við 

skipulagsgerðina og aðstæður á svæðinu. Ekki þótti því ástæða til að auglýsa 

verkefnislýsinguna að nýju þegar í ljós kom að auglýsingar um hana höfðu ekki 

birst, enda hafði þá nokkur tími liðið og vinnan var komin lengra. Ákveðið var á 

fundi svæðisskipulagsnefndar þann 24. ágúst 2016 að auglýsa í staðinn þá 

greiningarskýrslu sem hér birtist, í samræmi við 23. gr. skipulagslaga, og senda til 

allra á lista yfir umsagnar- og hagsmunaaðila, en skýrslan tekur á öllu því sem 

lýsing á að innifela skv. gr. 3.2.3 í skipulagsreglugerð. Skýrslan inniheldur einnig 

lýsingu á nálgun við umhverfismat svæðisskipulagstillögu, sbr. 2. mgr. 6. gr. laga 

um umhverfismat áætlana og gr. 3.2.2 í skipulagsreglugerð. 

 

 1.3 UPPBYGGING SKJALSINS 

Greiningarskýrsla þessi skiptist í sömu hluta og sjálf svæðisskipulagstillagan mun 

gera þegar þar að kemur. Skýrslan nær til inngangs, forsendugrunns, 

framtíðarsýnar, svæðismarks og fyrstu skrefa við umhverfismat (matslýsingu) en 

gróf drög að uppbyggingu annarra hluta eru höfð með til að sýna 

heildarsamhengið.   

 Inngangshluti (1.-5. kafli) fjallar um tildrög og tilgang verkefnisins, áherslur við 

vinnslu þess, vinnuferlið, samhengi við önnur svæði og verkefni. Þar er einnig 

gerð nánari grein fyrir uppbyggingu svæðisskipulagsins.  

 Forsendugrunnur (6. og 7. 

kafli) lýsir sérkennum og 

auðlindum svæðisins og gerir 

grein fyrir stöðu og 

áskorunum samfélaga þess.  

 Sóknaráætlun 

sveitarfélaganna (8., 9. og 10. 

kafli) skiptist í framtíðarsýn og 

svæðismark annarsvegar og 

sóknarmarkmið hinsvegar. 

Þessi hluti mun þannig lýsa 

meginstefnu í atvinnu- og samfélagsmálum. 

 Umhverfis- og skipulagsstefna  (11. kafli) mun ná til landnotkunar og 

grunngerðar sem þarf að vera í takt við sóknaráætlunina.  

 Umhverfismat áætlunarinnar (12. kafli) lýsir á þessu greiningarstigi nálgun við 

mat á áhrifum þeirrar stefnu sem sett verður fram (svokölluð matslýsing) en í 

sjálfri skipulagstillögunni mun þessi kafli draga saman helstu niðurstöður þess 

mats. Meginefni umhverfismatsins verður sett fram í viðauka eða fylgiskjali. 

 Framfylgd áætlunarinnar (13. kafli) verður lýst í lokakaflanum. 

 Viðaukar lista upp heimildir, ítarefni og hagsmuna- og umsagnaraðila.  

 1.4 SPURNINGAR TIL LESENDA 

Árangur verkefnisins veltur ekki síst á því að íbúar svæðisins fylgist með og taki 

þátt. Svæðisskipulagsnefnd hvetur því íbúa til að koma á framfæri ábendingum 

eða að spyrja spurninga um efni þessa skjals. Aðrir hagsmunaaðilar eru einnig 

hvattir til hins sama. 

Leitað er eftir ábendingum í formi hugmynda, tillagna, athugasemda eða 

spurninga um efni greiningarskýrslunnar. Við lesturinn getur verið gagnlegt að 

hafa spurningarnar að neðan í huga.  

Ábendingar má senda til formanns svæðisskipulagsnefndar Ingibjargar 

Emilsdóttur, annað hvort á Borgabraut 19, 510 Hólmavík eða með tölvupósti til 

ingaemils@strandabyggd.is. Óskað er eftir að þær berist fyrir 24. febrúar 2017. 

Ábendingarnar verða notaðar af ráðgjöfum og fulltrúum í svæðisskipulagsnefnd til 

að lagfæra það sem betur má fara og móta verkefnið, framtíðarsýn og svæðismark 

nánar. Einnig er tekið á móti tillögum um sóknarmarkmið og umhverfis- og 

skipulagsstefnu, sem er næsti áfangi verkefnisins.  

Til lesanda:  Hafðu eftirfarandi spurningar í huga við lesturinn! 
1. Hefurðu ábendingar um áherslugreinar og útgangspunkta verkefnisins sem 

lýst er í 2. kafla?  
2. Þekkir þú til stefnuskjala eða verkefna sem tengjast verkefninu og eru ekki 

tilgreind í 4. kafla? 
3. Finnst þér vanta að nefna einhver sérkenni eða verðmæti svæðisins sem lýst 

er í 6. kafla? Eða nýtingu þeirra og frekari möguleika?  
4. Er ástæða til að draga fram aðrar eða fleiri áskoranir samfélaga svæðisins 

en gert er í 7. kafla? 
5. Ertu sammála tillögum um viðfangsefni og áherslur sem settar eru fram í 6. 

og 7. kafla? Finnst þér vanta eitthvað þar? 
6. Finnst þér drög að framtíðarsýn og leiðarljósum í 8. kafla tala til þín? 
7. Eru drög að svæðismarki í 9. kafla lýsandi fyrir sérkennis svæðisins og 

sjálfsmynd samfélaga þess?  
8. Hefurðu tillögur um sóknarmarkmið fyrir landbúnað, sjávarnytjar og 

ferðaþjónustu, sbr. 10. kafla? 
9. Hefurðu tillögur um stefnu í umhverfis- og skipulagsmálum, sbr. 11. kafla? 
10. Hefurðu ábendingar varðandi nálgun við umhverfismat áætlunarinnar, sbr. 

12. kafla? 
11. Hefurðu ábendingar um heimildir eða hagsmunaaðila sem ætti að bæta á 

listana aftast í skjalinu?  

 1.5 NÆSTU SKREF 

Ferlið við kynningu þessarar skýrslu er eftirfarandi: 

Á Skipulagsstofnun og aðrir umsagnaraðilar fá greiningarskýrsluna til umsagnar. 

Frestur til athugasemda er til 24. febrúar 2017. 

Á Á sama tíma er skýrslan birt á vef verkefnisins, www.samtakamattur.is og frétt 

um hana birt á Facebook-síðu, á vefsíðum sveitarfélaganna og í dagblöðum og 

héraðsblöðum. Útprentað eintak liggur einnig frammi á skrifstofum 

sveitarfélaganna þriggja. Frestur til athugasemda og ábendinga er til og með 

24. febrúar 2017. 

Á Eftir að umsagnartíma lýkur mun svæðisskipulagsnefnd taka ábendingar sem 

kunna að berast til skoðunar við frekari mótun svæðisskipulagstillögu.  

 

http://www.samtakamattur.is/

2 UM SVÆÐISSKIPULAGSVERKEFNIÐ 

 2.1 TILDRÖG SVÆÐISSKIPULAGSVERKEFNIS 

Sveitarfélögin Dalabyggð, Reykhólahreppur og Strandabyggð hafa haft með sér 

margvíslegt og vaxandi samstarf. Veturinn 2015 ákváðu sveitarstjórnir þeirra að 

eiga fund til að ræða möguleg tækifæri tengd frekara samstarfi. Fundurinn var 

haldinn í Tjarnarlundi í Saurbæ þann 31. mars 2015 og var Árneshreppi og 

Kaldrananeshreppi einnig boðið að senda fulltrúa. Á fundinum voru 19 

sveitarstjórnarfulltrúar, 7 frá Dalabyggð, 5 frá Reykhólahreppi, 6 úr Strandabyggð 

og 1 frá Kaldrananeshreppi. Fulltrúi frá Árneshreppi komst ekki vegna veðurs.  

Á fundinum var farið yfir áskoranir sveitarfélaganna í byggðamálum og rætt um 

ávinning af því að takast á við þær með samvinnu í einu eða öðru formi; á vegum 

hins opinbera, félagasamtaka eða fyrirtækja. Sameiginleg áhyggjuefni sem komu 

fram voru m.a. fólksfækkun, hækkandi meðalaldur, lélegar samgöngur og fjarskipti 

og veikir innviðir. Einnig einhæfni atvinnulífs og skortur á störfum á svæðinu fyrir 

ungt fólk að námi loknu, sem og skortur á stuðningi við nýsköpun í atvinnulífinu. 

Fram kom að svæðið þjónaði ferðafólki ekki nægilega vel og að nýta mætti betur 

tækifæri í þeirri vaxandi atvinnugrein. Mikilvægt var talið að taka höndum saman 

við uppbygginu sameiginlegra innviða og að styrkja ímynd svæðisins m.t.t. 

ferðaþjónustu. Samantekt af umræðum fundarinsΣ α!ś ōǵŀ Ɲ ƘŀƎƛƴƴ ς samstarf til 

ǎƽƪƴŀǊάΣ ŜǊ ŀśƎŜƴƎƛƭŜƎ ł ǾŜŦǎƝśǳƳ ǎǾŜƛǘŀǊŦŞƭŀƎŀƴƴŀ (Alta 2015). Í henni er bent á 

tækifæri til samvinnu milli sveitarfélaganna, s.s. í stjórnsýslu, félagsþjónustu, 

skólamálum, tómstundastarfi, heilbrigðisþjónustu og atvinnumálum. Einnig er 

bent á möguleika sveitarfélaganna til samvinnu við atvinnulíf og félagasamtök. Í 

framhaldi af þessu samtali og eftir frekari skoðun ákváðu sveitarstjórnir 

Dalabyggðar, Reykhólahrepps og Strandabyggðar að vinna að sameiginlegri 

svæðisskipulagsáætlun til að stilla betur saman strengi og virkja samtakamáttinn. 

Kaldrananeshreppur og Árneshreppur ákváðu að vera ekki með, a.m.k. að svo 

stöddu. 

 

 2.2 TILGANGUR OG MARKMIÐ VERKEFNISINS 

Með áætlunargerðinni vilja sveitarfélögin þrjú móta og festa í sessi sameiginlega 

framtíðarsýn á þróun svæðisins í þeim tilgangi að styrkja atvinnulíf og byggð. Með 

því að greina tækifæri sem búa í auðlindum og sérkennum svæðisins og móta á 

þeim grunni markmið í atvinnumálum, samfélagsmálum og umhverfismálum og 

síðan skipulagsstefnu sem styður við þau, eru væntingar um að ná meiri árangri en 

ella við að takast á við áskoranir í byggðamálum. Í þessum tilgangi eru markmið 

svæðisskipulagsverkefnisins að það leiði til: 

 Aukinnar samvinnu sveitarfélaganna um eflingu atvinnulífs og byggðar ς með 

því að móta sameiginlega framtíðarsýn og markmið til að vinna eftir og 

forgangsraða samstarfsverkefnum og verkefnum sveitarfélaganna á þeim 

grunni. 

 Sterkari sjálfsmyndar samfélaga á svæðinu og aukinnar samheldni þeirra ς 

með því að greina tengsl íbúa við sitt svæði og draga þau fram í 

stefnumótuninni. 

 Sterkari ímyndar svæðisins og aukins aðdráttarafls gagnvart ferðamönnum, 

nýjum íbúum, fyrirtækjum og fjárfestum ς með því að skýra sérkenni 

svæðisins og marka stefnu sem styrkir þau og nýtist jafnframt fyrirtækjum í 

ferðaþjónustu og öðrum atvinnugreinum til vöruþróunar og 

markaðssetningar.  

 Nýrra fyrirtækja, þjónustu og vöru sem byggja á sérkennum og auðlindum 

svæðisins ς með því að draga fram, ræða og gera aðgengilegar upplýsingar 

um auðlegð svæðisins og tækifæri sem í henni búa, ásamt því að móta stefnu 

um nýtingu hennar og verndun. 

 Aukins fjármagns til svæðisbundinna verkefna og annarra verkefna sem falla 

að sameiginlegri langtímasýn svæðisins í svæðisskipulaginu ς með því að setja 

einstök verkefni í stærra samhengi í tíma og rúmi. 

 2.3 HLUTVERK SVÆÐISSKIPULAGS 

Í samræmi við framangreind markmið er hlutverk svæðisskipulagsins að 

undirbyggja, marka og festa í sessi sameiginlega framtíðarsýn sveitarfélaganna á 

þróun atvinnulífs, samfélags og umhverfis svæðisins og útfæra þá sýn m.t.t. 

skipulagsmála. Svæðisskipulaginu er þannig ætlað að vera eigin byggðaáætlun 

sveitarfélaganna sem skilgreinir sameiginlegar áherslur og verkefni um leið og það 

er skipulagsáætlun sem leggur línur fyrir aðalskipulags- og deiliskipulagsgerð hvers 

sveitarfélags. Orðið áætlun er hér undirstrikað til að leggja áherslu á að 

svæðisskipulag er stefnumarkandi áætlun eða strategísk áætlun (e. strategic 

ǎǇŀǘƛŀƭ ǇƭŀƴύΦ IǳƎǘŀƪƛś αǎǘǊŀǘŜƎƝŀά ǘłƪƴŀǊ Ɲ ǈŜǎǎǳ ǎŀƳƘŜƴƎƛ łŋǘƭǳƴ ǎŜƳ ƳƛśŀǊ ŀś 

því að ná tilteknum markmiðum eftir skilgreindum leiðum. Framfylgd 

áætlunarinnar er lykilatriði og að því er snýr að skipulagi gerist hún einkum með 

frekari skipulagsvinnu, mannvirkjagerð og umhverfismótun. En þar sem áætlun 

sveitarfélaganna þriggja er jafnframt nýtt til að samtvinna skipulagsstefnu við 

stefnu í atvinnumálum og menningar- og menntamálum, þá mun framfylgdin 

einnig fara fram með frekari áætlunargerð, tilteknum framkvæmdum, ýmiskonar 

verkefnum og viðburðum, samstarfi milli aðila eða ákveðnum stjórnunarháttum. 

Hér er því verið að nýta svæðisskipulag sem verkfæri til byggðaþróunar. 

 

Svæðisskipulagið er verkfæri til að: 
1. Setja fram sameiginlega framtíðarsýn og meginstefnu í atvinnu-, samfélags ς

og umhverfismálum í þeim tilgangi að styrkja byggð á svæðinu.  
2. Marka skipulagsstefnu um landnotkun og grunngerð sem styður við 

meginstefnuna og til nánari útfærslu í aðalskipulagi. 
3. Skilgreina verkefni sem stuðlað geta að framtíðarsýninni, þ.m.t. 

framkvæmdaverkefni og önnur verkefni á sviði atvinnulífs, samfélags og 
umhverfis. 

4. Leggja línur fyrir framfylgd svæðisskipulagsins, þ.m.t. frekari áætlunar- og 
skipulagsgerð, hlutverk og samvinnu aðila og forgangsröðun verkefna.   

 2.4 ÁHERSLUGREINAR OG ÚTGANGSPUNKTAR 

Sveitarstjórnir sveitarfélaganna þriggja ákváðu við upphaf verkefnisins að í því yrði 

lögð áhersla á þrjú svið; landbúnað, sjávarnytjar og ferðaþjónustu. Til að móta 

stefnu fyrir þessi svið hefur verkefnið tvo meginútgangspunkta. Þeim fyrri má lýsa 

með yfirskrift verkefnisins sem er α{amtakamátturinn virkjaður!ά. Í því felst að 

leitast er við að virkja samtakamátt samfélagsins til að efla byggðina, með því að 

tengja á milli sveitarfélaga, atvinnugreina og einstaklinga. Síðari punkturinn snýr 

að αŀǳśƭƛƴŘŀƎǊǳƴƴƛά svæðisins og því að draga fram tækifæri sem felast í 

náttúruauðlindum, landslagi, sögu, menningu og mannauði og hvernig megi nýta 

þau tækifæri til að efla byggð. 

Orðið αǘŜƴƎƛƴƎά lýsir einnig mikilvægri áherslu verkefnisins þar sem í því er leitast 

við að tengja á milli: 

 Sveitarfélaga og landshluta, s.s. 

- sóknaráætlana landshluta  

- sóknaráætlana og skipulagsáætlana 

- aðalskipulagsáætlana sveitarfélaganna 

- landskipulagsstefnu og svæðisskipulags 

 Atvinnugreina og málaflokka, s.s. 

- landbúnaðar og ferðaþjónustu 

- atvinnuþróunar og skipulagsmála 

- skipulagsmála og markaðsmála 

 Svæða innan sveitarfélaganna og við nágrannasvæði, s.s. 

- eins áfangastaðar (ferðasvæðis) og annars 

- dreifbýlis og þéttbýlis 

 2.5 SVÆÐISSKIPULAGSNEFND  

Í samræmi við skipulagslög var við upphaf verkefnisins sett á fót 

svæðisskipulagsnefnd og í henni sitja: 

 Frá Dalabyggð: Halla Steinólfsdóttir og Hörður Hjartarson sem aðalfulltrúar. 

Jóhannes Haukur Hauksson og Ingveldur Guðmundsdóttir sem varafulltrúar. 

 Frá Reykhólahreppi: Karl Kristjánsson og Ágúst Már Gröndal sem aðalfulltrúar. 

Áslaug Berta Guttormsdóttir og Sandra Rún Björnsdóttir sem varafulltrúar. 

 Frá Strandabyggð: Haraldur V. A. Jónsson og Ingibjörg Emilsdóttir sem 

aðalfulltrúar. Ingibjörg Benediktsdóttir og Jón Gísli Jónsson sem varafulltrúar. 

Á fyrsta fundi sínum þann 23. febrúar 2016 setti nefndin sér starfsreglur sem 

sendar voru til Skipulagsstofnunar til umsagnar. Reglurnar tóku gildi með 

auglýsingu í B-deild Stjórnartíðinda þann 22. júní 2016 að undangenginni umsögn 

Skipulagsstofnunar, sbr. 9. gr. skipulagslaga. Reglurnar varða t.d. hlutverk 

nefndarinnar, skipan í hana, fundahöld og fundargerðir og þær má nálgast á vef 

verkefnisins, www.samtakamattur.is. 

  

http://www.samtakamattur.is/

3 VERKEFNISVINNAN 

 3.1 GANGSETNING 

Foráfanga verkefnisins er lokið en í honum fólst ráðning ráðgjafa, skipun 

svæðisskipulagsnefndar, setning starfsreglna nefndarinnar, gerð verk- og 

tímaáætlunar, umsókn um kostnaðarframlag í Skipulagssjóð og uppsetning 

verkefnisvefja, annars vegar innri vinnuvefs fyrir svæðisskipulagsnefnd og hins 

vegar opins upplýsingavefs. Upphafsfundur svæðisskipulagsnefndar var haldinn í 

Búðardal þann 23. febrúar 2016 og til síðari hluta hans var boðið sveitarstjórnum 

og fulltrúum úr nefndum sveitarfélaganna sem mest tengjast viðfangsefnum 

svæðisskipulags. 

 3.2 VERKEFNISLÝSING 

Fyrsti áfangi vinnunnar var gerð verkefnislýsingar. Svæðisskipulagsnefnd fundaði 

um drög að verkefnislýsingu þann 4. apríl 2016 og hélt síðan opinn súpufund í 

Tjarnarlundi í Dalabyggð þann 26. apríl til að kynna verkefnið og fá fram sjónarmið 

sem nýst gætu við mótun þess. Út frá efni sem þar kom fram var verkefnislýsingin 

fullunnin og síðan afgreidd af svæðisskipulagsnefnd til kynningar og umsagnar í 

samræmi við 1. mgr. 23. gr. skipulagslaga þann 1. júní 2016.  

Verkefnislýsing var kynnt á vef verkefnisins, www.samtakamattur.is og á 

Facebook-síðu þess í byrjun júní 2016 og þá jafnframt send Skipulagsstofnun og 

fjölmörgum aðilum til umsagnar (sjá lista í skjalinu) og óskað eftir að umsagnir og 

ábendingar bærust fyrir miðjan júlí 2016. Umsagnir eða ábendingar bárust frá 

eftirtöldum aðilum: Breiðafjarðarnefnd, Búnaðarsamtökum Vesturlands, 

Hafrannsóknastofnun, Isavia, Landsneti, Minjastofnun Íslands, Orkubúi Vestfjarða, 

Skógræktinni, Skipulagsstofnun og Umhverfisstofnun.  

Skipulagsnefnd tók umsagnir til umfjöllunar á fundi sínum 24. ágúst 2016 og vísaði 

ábendingum sem þar koma fram til skoðunar og úrvinnslu í öðrum áfanga 

verkefnisins. 

 3.3 GREINING OG ÚRVINNSLA 

Annar áfangi vinnunnar sem fór fram í maí til desember 2016 fólst í frekari 

greiningu á svæðinu m.t.t. stöðu og áskorana samfélagsins, auðlinda og sérkenna 

landslags, núverandi nýtingar og frekari möguleika í nýtingu. Unnið var úr 

fyrirliggjandi heimildum (sjá heimildaskrá) og úr efni af samráðsfundum. Í 

septemberbyrjun var opinn súpufundur í Króksfjarðarnesi þar sem leitað var eftir 

sýn íbúa á sérstöðu svæðisins sem efnivið fyrir svæðismark (vörumerki) þess. 

Einnig var fundurinn nýttur til að kalla fram hugmyndir um ferðaleiðir og 

áfangastaði. 

Um miðjan nóvember var haldinn fundur í Reykjavík með ungu fólki frá svæðinu. 

Þar var rætt um sérkenni og tækifæri svæðisins og hugmyndir ungu 

kynslóðarinnar um framtíðarþróun þess.  

Afrakstur annars áfanga er sú greiningarskýrsla sem hér birtist og er hún nú kynnt 

og auglýst í samræmi við ákvæði 23. gr. skipulagslaga og 2. mgr. 6. gr. laga um 

umhverfismat áætlana. Skýrslan er einnig send til aðila sem skilgreindir eru sem 

umsagnar- eða hagsmunaaðilar (sjá lista aftast í skjalinu) og þeim boðið að koma á 

framfæri ábendingum. 

 3.4 STEFNUMÓTUN OG UMHVERFISMAT 

Þriðji áfangi stendur frá janúar 2016 til mars 2017. Á því tímabili verður hin 

eiginlega svæðisskipulagstillaga mótuð ásamt umhverfisskýrslu. Haldinn verður 

sameiginlegur vinnufundur með nefndum og ráðum sveitarfélaganna og til hans 

verður einnig boðið aðilum frá stofnunum og félagasamtökum, m.a. til að ræða 

möguleika í framfylgd stefnu.  

Áfanganum lýkur með afgreiðslu svæðisskipulagsnefndar á tillögu til kynningar. 

  

http://www.samtakamattur.is/

 3.5 KYNNING OG UMSAGNIR 

Í fjórða áfanga, sem áætlaður er frá apríl til júní 2017, fer fram kynning 

skipulagstillögu fyrir íbúum sem fá jafnframt tækifæri til að koma að ábendingum 

og athugasemdum við tillöguna. Umsagnaraðilar fá einnig tækifæri til að gefa 

umsögn um tillöguna, sbr. 2. mgr. 23. gr. skipulagslaga. Eftir þann kynningar- og 

umsagnartíma verður unnið úr ábendingum og tillagan síðan afgreidd af 

svæðisskipulagsnefnd og sveitarstjórnum til athugunar Skipulagsstofnunar fyrir 

formlega auglýsingu hennar.   

 3.6 AUGLÝSING TILLÖGU 

Fimmti áfangi er auglýsing tillögunnar samkvæmt 24. gr. skipulagslaga að 

undangenginni umsögn Skipulagsstofnunar. Auglýsingatíminn er 6 vikur og á því 

tímabili gefst öllum sem telja sig eiga hagsmuna að gæta tækifæri til að gera 

athugasemdir við tillöguna. Reiknað er með að þessi áfangi verði á tímabilinu júlí 

fram í október 2017. 

 3.7 AFGREIÐSLA TILLÖGU 

Í sjötta áfanga verður unnið úr athugasemdum sem kunna að berast á 

auglýsingatíma og gengið frá svæðisskipulagi til samþykktar 

svæðisskipulagsnefndar og sveitarstjórna og síðan staðfestingar 

Skipulagsstofnunar. Þessi áfangi er áætlaður frá nóvember til desember 2017. 

 

Áfangaskipting og tímaáætlun 

4 SAMHENGI VERKEFNISINS 

 4.1 LANDFRÆÐILEGT SAMHENGI 

Landsvæði Dalabyggðar, Reykhólahrepps og Strandabyggðar er samanlagt 5356 

km². Það liggur að mikilvægum strandsjávarsvæðum á þrjá vegu; til vesturs að 

Breiðafirði, til norðausturs að Húnaflóa 

og til norðvesturs að Ísafjarðardjúpi. 

Mörk sveitarfélaganna þriggja mætast 

nokkurn veginn í miðju svæðisins, á 

Steinadalsheiði sem liggur á milli 

Gilsfjarðar og Kollafjarðar. Frá miðju 

svæðisins (eða Gilsfirði) er um 1,5 klst. 

akstur til Borgarness, rúmlega 3 klst. 

akstur til Ísafjarðar og um 2 klst. akstur í 

Stykkishólm. Til höfuðborgarinnar er um 

2,5 klst. akstur og tæpra 4 klst. akstur til 

höfuðstaðar Norðurlands, Akureyrar. 

Meginleið að svæðinu sunnanverðu 

liggur um Bröttubrekku frá Hringvegi 1, 

að norðanverðu um Djúpveg, að 

austanverðu um Innstrandaveg og að vestanverðu um Snæfellsnesveg.  

Ályktanir um þýðingu fyrir áætlunargerðina, hvað varðar viðfangsefni og áherslur: 

 Staðinn verði vörður um verðmæt strandsjávarsvæði sem sveitarfélögin eiga 
sameiginlega og með öðrum sveitarfélögum.  

 Stuðlað verði að góðum vegatengingum við önnur sveitarfélög á Vestfjörðum, 
Vesturlandi og Norðurlandi vestra til að svæðið geti sem best nýtt möguleika 
sína til þróunar.  

 Meginleiðir að svæðinu 

 4.2 STJÓRNSÝSLUSAMHENGI 

Sveitarfélögin þrjú tilheyra tveimur landshlutum; annarsvegar eru Reykhóla-

hreppur og Strandabyggð hluti af Vestfjörðum og meðlimir í Fjórðungssambandi 

Vestfirðinga; hinsvegar er Dalabyggð hluti af Vesturlandi og þar með Samtökum 

sveitarfélaga á Vesturlandi. Á vegum landshlutasamtakanna eru ýmis verkefni og 

starfsemi sem sveitarfélögin þrjú taka þátt í með einum eða öðrum hætti, s.s. 

sóknaráætlanir, uppbyggingarsjóður, atvinnuráðgjöf, símenntun og markaðs-

stofur. 

Þrátt fyrir að sveitarfélögin tilheyri tveimur landshlutum hafa þau, ýmist tvö eða 

þrjú, haft með sér margvíslegt samstarf. Sem dæmi má nefna að Strandabyggð og 

Reykhólahreppur hafa með sér sameiginlega velferðarnefnd og að samvinna hefur 

verið milli allra sveitarfélaganna þriggja um íþróttastarf og skólamál. Þá er 

margvíslegt samstarf á sviði ýmiskonar félagsstarfsemi.  

Dalabyggð og Reykhólahreppur eiga fulltrúa í Breiðafjarðarnefnd sem er 

umhverfisráðherra til ráðgjafar um framkvæmd laga um vernd Breiðafjarðar. 

Ályktanir um þýðingu fyrir áætlunargerðina, hvað varðar viðfangsefni og áherslur: 

 Tekið verði tillit til þess að svæðið tilheyrir tveimur landshlutasamtökum 
sveitarfélaga, m.a. með því að taka mið af stefnuskjölum og verkefnum sem 
hafa verið unnin eða eru í vinnslu á þeirra vegum (sjá kafla 2.3) og með 
samráði við greiningu og stefnumótun (sjá 3. kafla). 

 Tekið verði tillit til þess að hluti skipulagssvæðisins tilheyrir verndarsvæði 
Breiðafjarðar, m.a. með því að taka mið af Verndaráætlun fyrir Breiðafjörð 
2014-2019 (sjá kafla 2.3) og með samráði við greiningu og stefnumótun (sjá 
3. kafla). 

 

 

 

 

 

 

 

 

Landshlutar og sveitarfélög 

 4.3 SAMHENGI VIÐ AÐALSKIPULAG 

Aðalskipulagsáætlanir sveitarfélaganna eru mikilvægur grunnur fyrir 

svæðisskipulagsgerðina. Þær hafa verið rýndar við gerð þessarar greiningarskýrslu 

m.t.t. auðlinda og sérkenna svæðisins, stöðu þess og þróunar. Einnig m.t.t. þess 

hvaða skipulagsviðfangsefni er æskilegt að marka sameiginlega stefnu um. 

Skipulagstímabil aðalskipulagsáætlananna nær til 2016 (Dalabyggð), 2018 

(Reykhólahreppur) og 2022 (Strandabyggð) og er því ýmist kominn tími á 

endurskoðun eða styttist í hana.  

Ekki þykir ástæða til að rýna deiliskipulag á svæðinu en það er eitt þeirra verkfæra 

sem sveitarfélögin hafa til að framfylgja stefnu svæðisskipulags og aðalskipulags. 

Ályktanir um þýðingu fyrir áætlunargerðina, hvað varðar viðfangsefni og áherslur: 

 Dregin verði fram þau viðfangsefni aðalskipulags sem eru mikilvæg á 
svæðisvísu. 

 Miðað verði að því að svæðisskipulagsgerðin auðveldi endurskoðun 
aðalskipulags þegar þar að kemur, t.d. með öflun landfræðilegra gagna og 
vinnslu korta sem nýtast bæði fyrir svæðisskipulag og aðalskipulag. 

 
 

Samspil svæðisskipulags, aðalskipulags og deiliskipulags 

 4.4 TENGSL VIÐ STEFNUSKJÖL Á SVEITARFÉLAGAVÍSU 

Hjá sveitarfélögunum eða samtökum á svæði þeirra hefur á síðustu árum eða er 

um þessa mundir unnið að eftirfarandi stefnumótunarverkefnum sem hafa verið 

rýnd við vinnslu þessarar greiningarskýrslu og verða rýnd frekar þegar kemur að 

stefnumótun í þriðja áfanga verkefnisins (sjá tengla á verkefnin í heimildaskrá): 

Á Arnkatla 2008. Stefnumótun í ferðaþjónustu fyrir árin 2008 ς 2012 (klasasamstarf 

fyrirtækja á Ströndum og í Reykhólasveit) 

Á Staðarandi Reykhóla. Greiningarskýrsla og tillögur. 

Á Stefnumótun Strandabyggðar 2016. Yfirstandandi verkefni þar sem lögð er áhersla á 

stefnumótun um innri skipulagsmál sveitarfélagsins og atvinnumál og 

atvinnuuppbyggingu.  

 

Ályktanir um þýðingu fyrir áætlunargerðina, hvað varðar viðfangsefni og áherslur: 

 Áherslur í ofangreindum stefnuskjölum sem varða þrjár áherslugreinar 
svæðisskipulagsverkefnisins; landbúnað, sjávarnytjar og ferðaþjónustu, og 
geta átt við svæðið sem heild eða einstök undirsvæði þess, verði dregin fram 
við stefnumótun svæðisskipulagsverkefnisins. 

 4.5 TENGSL VIÐ ÁÆTLANIR FYRIR LANDSHLUTA 

Þar sem svæðið tilheyrir tveimur landshlutum ná tvær sóknaráætlanir til þess: 

Á Sóknaráætlun Vestfjarða 2015-2019. 

Á Sóknaráætlun Vesturlands 2015-2019. 

Fyrir landshlutana, svæði innan þeirra eða nágrannasvæði hefur á síðustu árum 

eða er um þessa mundir unnið að eftirfarandi stefnumótunarverkefnum sem hafa 

verið rýnd við vinnslu þessarar greiningarskýrslu og verða rýnd frekar þegar kemur 

að stefnumótun og umhverfismati í þriðja áfanga verkefnisins (sjá tengla á 

verkefnin í heimildaskrá): 

Á Umhverfisvottun Vestfjarða. 

Á Eldra svæðisskipulag: Svæðisskipulag Dalasýslu og A-Barðastrandarsýslu 1992-2012, 

staðfest 4. janúar 1996. Náði til allrar Dalasýslu og Reykhólahrepps í A-

Barðastrandarsýslu. 

Á Ferðaþjónusta á Vesturlandi. Staða og stefna: 2012-2015. 

Á Nýtingaráætlun strandsvæða á Vestfjörðum - Ísafjarðardjúp og Jökulfirðir. 

Á Stefnumótun Ferðamálasamtaka Vestfjarða 2010 ς 2015.  

Á Stefnumótun Ferðamálasamtaka Vestfjarða 2016-2020, yfirstandandi. 

Á Stefnumótun í menningarmálum á Vestfjörðum (2007).  

Á Stefnumörkun sveitarfélaga á Vestfjörðum. Fyrstu skref 24. maí 2016.  

Á Svæðisskipulag Snæfellsness 2014-2026. 

Á Verndaráætlun fyrir Breiðafjörð 2014-2019. 

Ályktanir um þýðingu fyrir áætlunargerðina, hvað varðar viðfangsefni og áherslur: 

 Áherslur í ofangreindum stefnuskjölum sem varða þrjár áherslugreinar 
svæðisskipulagsverkefnisins, landbúnað, sjávarnytjar og ferðaþjónustu, og 
geta átt við svæðið sem heild eða einstök undirsvæði þess, verði dregin fram 
við stefnumótun svæðisskipulagsverkefnisins. 

 Tryggt verði að stefna svæðisskipulagsins rími við áherslur þessara 
stefnuskjala eftir því sem við á.  

 4.6 TENGSL VIÐ ÁÆTLANIR Á LANDSVÍSU 

Eftirfarandi áætlanir á landsvísu hafa verið rýndar við vinnslu þessarar 

greiningarskýrslu og verða rýnd frekar þegar kemur að stefnumótun og 

umhverfismati í þriðja áfanga verkefnisins. Sjá einnig nánar um efni þeirra í kafla 

12.2 um umhverfismat (og tengla í heimildaskrá): 

Á Landsskipulagsstefna 2015-2016. 

Á Aðgerðaráætlun í loftslagsmálum. Umhverfisráðuneytið (2010). 

Á Kerfisáætlun Landsnets 2015ς2024. Drög.  

Á Kerfisáætlun Landsnets. Fimm ára áætlun 2013ς2017.  

Á Líffræðileg fjölbreytni: Stefnumótun Íslands um framkvæmd Samnings um líffræðilega 

fjölbreytni. Umhverfisráðuneytið (2008). 

Á Stefnumörkun í loftslagsmálum. Umhverfisráðuneytið (2007a). 

Á Velferð til framtíðar. Sjálfbær þróun í íslensku samfélagi. Stefnumörkun til 2020.  

Á Vernd og endurheimt íslenskra birkiskóga. Skýrsla og tillögur nefndar. 

Umhverfisráðuneytið (2007). 

Á Þingsályktun um áætlun um vernd og orkunýtingu landsvæða. 

Á Þingsályktun um eflingu græna hagkerfisins á Íslandi. 

Á Þingsályktun um ferðamálaáætlun 2011-2020. 

Á Þingsályktun um landgræðsluáætlun 2003-2014. 

Á Þingsályktun um náttúruverndaráætlun 2004-2008 og 2009-2013. 

Á Þingsályktun um samgönguáætlun 2011-2022. 

Á Þingsályktun um stefnumótandi byggðaáætlun fyrir árin 2014-2017. 

Á Þingsályktun um tólf ára fjarskiptaáætlun fyrir árin 2011-2022. 

Á Vegvísir í ferðaþjónustu. 

Dæmi um verkefni á landsvísu sem nýtt hafa verið við greiningarvinnuna og verða 

áfram nýtt við stefnumótunina (sjá tengla í heimildaskrá): 

Á Ferðamálastofa (2015). Auðlindir ferðaþjónustunnar.  

Á Atvinnu- og nýsköpunarráðuneyti (2010). Skýrsla nefndar um landnotkun: Athugun á 

notkun og varðveislu ræktanlegs lands á Íslandi.  

Á Starfshópur um landnotkun í dreifbýli og sjálfbæra landnýtingu (2014). Landnotkun í 

dreifbýli og sjálfbær landnýting. Áfangaskýrsla. 

Gerð er grein fyrir alþjóðlegum og evrópskum samþykktum sem varða 

svæðisskipulagsgerðina í 12. kafla um umhverfismat. 

 

Ályktanir um þýðingu fyrir áætlunargerðina, hvað varðar viðfangsefni og áherslur: 

 Tryggt verði að stefna svæðisskipulagsins rími við áherslur gildandi áætlana á 
landsvísu og alþjóðlegar og evrópskar samþykktir.  

 Leitast verði við að nýta gagnasöfn og skýrslur sem varða áherslugreinar 
svæðisskipulagsverkefnisins og forðast þannig tvíverknað. 

 
 

  


